Nafarroako Parlamentuko Mahaiak, 2016ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, atzerriko hizkuntzako hamabi ordu baino gehiago ematen dituzten Bigarren Hezkuntzako ikastetxeei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 2an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Hezkuntzako kontseilariak, apirilaren 26an egindako Hezkuntza Batzordeko agerraldian, Bigarren Hezkuntza Eleanitzeko ikastetxeetarako araudiaren gaineko aurreikuspenen berri eman zuen.

Horren arabera, atzerriko hizkuntzetako gehieneko ordu kopurua 12koa izanen zen.

Hori dela eta, galdetu zitzaion zer gertatu behar zen 12 ordu horiek baino gehiago ematen ari diren ikastetxeekin. Aipatu batzordean erantzunik eman ez baitzen, honako galdera hau aurkezten da, idatziz erantzun dakion:

– Zer asmo du departamentuak gaur egun atzerriko hizkuntzako 12 ordu baino gehiago ematen dituzten Bigarren Hezkuntzako ikastetxeei dagokienez?

– Ezarri nahi den araudian zehazten diren mugek nolako eragina izanen dute ikastetxe horietan?

Corellan, 2016ko apirilaren 27an

Foru parlamentaria: Alberto Catalán Higueras

